
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
於世孫，必欲除去洪氏，而迎合於世孫，厭然掩其凶言，輾轉至此，大抵渠之凶言，爲大根底。

今世之人，雖或知之，亦未有如我之到底知之也。吾之先親，非病風傷性，則豈或不利於世孫，而反爲推戴於䄄、禛之理乎？龜爲世孫之忠臣，洪爲世孫之逆臣云者，三尺童子，其肯信乎？龜之所以搆陷吾先親之說，皆是人情天理之外，不待識者，而可卞其忠逆是非矣。龜祿輩絕悖之凶言，世不聲討，反以龜爲忠臣。以毫髮不近似之吾家，則凶禍去而益深，不免爲劇逆，萬古焉有如此世道，如此天理乎？終未得吐冤血，而辦一死，是所恨也。

和平翁主（下嫁錦城尉朴明源），宣禧宮第一女也，英廟慈愛自別。翁主性

